Invitasjon til skiping av ny undergruppe i IT-Forum Sogn og Fjordane:
digitalt entreprenørskap

Vi inviterer med dette til nettverkssamling og skipingsmøte for ei ny arbeidsgruppe i IT-Forum Sogn og Fjordane. Førebels har vi kalla gruppa ”Digitalt entreprenørskap”.

Gruppa er open for entreprenørar og gründerar i Sogn og Fjordane innan utvikling av programvare og datautstyr, og utvikling av innhalds- og tenesteproduksjon på internett og telenettet. Vi let det vere opp bedriftene/organisasjonane sjølve å vurdere om det kan vere nyttig med medlemskap i denne gruppa, og det er derfor i utgangspunktet fritt fram for alle interesserte å melde seg inn. (Les meir gruppa på neste side).
Program
Måndag 28. juni kl. 20.00: 	Nettverkssamling med middag 
Stad: Kraftstasjonen Restaurant, Gate 1, Måløy: http://www.kraftstasjonen.no/
· Overnatting og middag må betalast av deltakaren.
Tysdag 29. juni kl. 10.00:	Presentasjon av ”Teknopollen” og gründermiljøet i Måløy 
Stad: LocalHost, Gate 1, nr 57, Måløy. 
· Investor Ken Carlson held innlegg om entreprenørskap og verdiskaping. (Innlegget med Gunnar Carlsom går ut.)
· Sindre Kvalheim i LocalHost orienterer om verdas største og grønaste datasenter: Lefdal gruve, og fortel litt om kva dei har gått gjennom som gründerbedrift. 
· Jørn Mikalsen i nyetablerte  VideoNor orienterer om selskapet, forretningsmodellen, og forklarer korleis dei kan lage ein virtuell arena for samhandling t.d. i faggruppa vår i IT-Forum Sogn og Fjordane.
· I tillegg kan det hende det vert tid til ein tur innom Easy Form som hovudsakleg lagar pluggar og former til den nordeuropeiske båt- og vindmøllebransjen, og leverer omfattande produktutviklingspakker i nært samarbeid med Måløy-selskapa Nordwest 3D og Stadt Towing Tank.
Tysdag 29. juni 	kl. 12.00:	Lunsj, Kraftstasjonen Restaurant, Gate 1, Måløy						http://www.kraftstasjonen.no/
kl. 13.00	Skipingsmøte for arbeidsgruppa 
”Digitalt entreprenørskap” (sjå meir info på neste side) 
Stad: LocalHost, Gate 1, nr 57.

· Påmelding til arild@mediebruket.no, tlf. 977 33 028. Oppgje kor mange som kjem frå dykkar organisasjon, og om de blir med på nettverkssamling og middag måndag kveld.
· Overnatting måndag til tysdag må ordnast av kvar enkelt, og kan t.d. tingast hos Torget Hotel. Ring hotellvert Arne på tlf. 953 33 133. Det er halde av rom, oppgje referanse til ”IT forum samling”.
· Frist for påmelding 25. juni.

Bakgrunn for gruppa ”Digitalt entreprenørskap”
Initiativet til ei gruppe i IT-Forum Sogn og Fjordane for ”tech start-ups” og innhalds- og tenesteleverandørar oppsto som følgje av at vi innan dette feltet manglar ein god arena i Sogn og Fjordane. Vekstbedrifter innan IT-nyskaping i Sogn og Fjordane har gjerne god kontakt med utviklingsmiljø andre stader i landet og i utlandet, men når det gjeld nettverksbygging innad i fylket har vi ikkje vore like flinke.
Vi skal dyrke og styrke kvarandre – heve kompetansen til einannan. Ved å lage til ei slik gruppe får vi synleggjort for resten av fylket og potensielle kundar kva kompetanse som finst, og vi får gjennom gruppa høve til å fronte saker som vedrører vår bransje lokalt og nasjonalt. Kostnadsmessig vil det dessutan i mange tilfelle vere rimelegare å få føredragshaldarar til Sogn og Fjordane når vi skipar til samlingar, enn at bedriftene skal sende sine representantar til andre stader i landet. Samlingane bør gå på omgang hos dei ulike medlemene for at vi skal bli betre kjende med kvarandre.
IT-Forum Sogn og Fjordane vil vere den naturlege overbygningen for ei slik gruppe, og ideen vart presentert og applaudert på årsmøtet der i vår. IT-Forumet har ikkje arbeidsgrupper frå før der det er naturleg for vår type bedrift å bli medlem. Arild Nybø i Mediebruket i Førde vart beden om å arbeide vidare med ideen, og knytte kontakt med Njål Wilberg  og Jørn Mikalsen, som saman med Ivar Petter Grøtte i IT-Forum Sogn og Fjordane oppretta eit interimarbeidsutval (sjå nedst på sida).
Interimarbeidsutvalet tilrår at gruppa set i gang eit forprosjekt for å få i gang aktiviteten. Det er råd å søkje styringsgruppa i IT-Forum Sogn og Fjordane om midlar til dette. 
Kriterier for medlemskap
Interimarbeidsutvalet ønskjer at gruppa først og fremst skal vere ein møteplass for erfaringsdeling og samarbeid mellom dei bedriftene som arbeider med digital innhalds- og tenesteproduksjon, og vil ha eit særleg fokus på gründerverksemd og entreprenørskap.
Sjølv om kriteria for å bli medlem bør vere breie, så ønskjer vi at gruppa fokuserer ein del på utfordringar for ’tech start-ups’, gründerar innan nyskapande digital teknologi i Sogn og Fjordane. Slike utfordringar kan vere oppkapitalisering, rekruttering m.m. Det vert stadig fleire slike bedrifter i Sogn og Fjordane, men dei har ingen felles arena. Det er derfor forholdsvis einsamt å vere gründer innanfor digitale tenester i Sogn og Fjordane, og ofte er det langt til næraste ’likesinna’. Gründerfokuset kan sjølvsagt gjere at ein del større bedrifter med IT-avdelingar ikkje finn det så interessant å vere med i gruppa, men vi trur at i alle fall dei bedriftene som driv med nyskaping innan IT vil ha nytte av å vere med, sjølv om dei ikkje lenger er i gründerfasen.
Interimarbeidsutvalet tilrår med andre ord at gruppa vert open for entreprenørar og gründerar i Sogn og Fjordane innan utvikling av programvare og datautstyr, og utvikling av innhalds- og tenesteproduksjon på internett og telenettet. Årleg medlemsavgift vert førebels sett til kr. 1.000.

Arild Nybø, Mediebruket, Førde
Epost: arild@mediebruket.no 
Tlf.: 977 33 028
	Andre medlemer:
· Ivar Petter Grøtte frå IT-Forum Sogn og Fjordane (Vestlandsforsking), Sogndal. 
Epost: ipg@vestforsk.no Tlf.: 908 28 418 
             Vara: Øyvind Heimset Larsen, IT-Forum/Vestlandsforsking

· Njål Hansen Wilberg, Avoco (AskAdam / Beat), Gulen
Epost: njaha@avoco.no Tlf.: 970 61 370

· Jørn Mikalsen, VideoNor, Vågsøy
Epost: jorn.mikalsen@videonor.no Tlf.: 917 15 555

